
Annotatsiya. Ushbu maqolada yer to‘grisidagi qonun hujjatlari ijrosi ustidan nazoratni
amalga oshirish vakolati berilgan prokuratura organlari doirasi, ular o‘rtasida vazifalarning o‘zaro
tagsimlanishining ayrim masalalari, xorijiy mamlakatlarda yer munosabatlarining tartibga solinishi,
chet el prokuratura organlarining yer sohasidagi vazifa va vakolatlari bilan bog‘liq masalalar yoritilgan
hamda qonunchilikni takomillashtirish bo‘yicha takliflar berilgan. Xususan, yerga oid qonun hujjatlari
ijrosi ustidan nazoratni amalga oshirishga mas’ul bo‘lgan Bosh prokuratura va hududiy prokuraturalar
tegishli tarmoqlarining tashkil etilishi, ular faoliyatining takomillashtirilishi, tabiatni muhofaza qilish
bo'yicha tashkil gilingan ixtisoslashtirilgan prokuraturalarga ham yerga oid qonun hujjatlari ijrosi
ustidan nazorat vazifalarining yuklanganligi holatlari chuqur tahlil qilingan. Shuningdek, tadqiq
gilinayotgan masala bo'yicha statistik ma’lumotlar, tadqiqotchi olimlarning ilmiy qarashlari hamda
mutaxassislar fikrlari keltirilib, tahlil qilinayotgan mavzuning nazariy jihatlariga ham e’tibor qaratilgan.
Yer to'g'risidagi qonun hujjatlari ijrosi bo'yicha prokuratura organlari tomonidan xorijiy mamlakatlar,
aynan G‘arb davlatlari tajribasini tahlil etish prokuratura faoliyati, asosan, sudlarda prokuror ishtirokini
ta’minlash va jinoyat qonunchiligi sohasidagi davlat siyosatini amalga oshirishga qaratilganligi,
qonunlar ijrosi ustidan prokuror nazorati funksiyasi yetakchi funksiya bo‘lib qolayotganligi haqida
xulosa berilgan.

Kalit so‘zlar: prokuratura, qonun hujjatlari, prokuror nazorati, vazifalar taqsimlanishi, yer,
yer islohoti, qishloq xo'jaligi yerlari, sug‘oriladigan yer, hududiy va ixtisoslashtirilgan prokuratura,
xorijiy mamlakatlar, yer uchastkalarini o‘zboshimchalik bilan egallash, noqonuniy qurilish,
javobgarlik.

HEKOTOPBIE ACIIEKTbI PACIIPEJIEJIEHUAA OBA3AHHOCTEN OPTAHOB
ITPOKYPATYPBI 110 OCYIIECTBJIEHHUIO HA/130PA 3A UCITOJTHEHUEM 3EMEJIBHOT'O
3AKOHOJATEJ/IbCTBA

A6ayxakumoB Mypoaysio ToraeBuy,
CaMOCTOAITEIbHBIN COMCKATEb
AxazneMuu ['eHepaJbHON IPOKYypaTypPhl
Pecny6siviku Y36eKkucTaH

AHHOmayus. Hacmoswass cmambvsi nocesiujeHa aHaaudy cgepbl 0esimeabHOCMU O0p2aHO8
NpoKypamypuvl, YNOJAHOMOYEHHbIX —OCYWecmea/isimb KOHMpOJAb 3d  UCNOJHEHUEM  3eMeNbHO20

3aKoHOdame/sbcmea, HeKkomopble B80NPOCbl 83AUMHO20 pacnpedesneHusi 06s13aHHocmel Medxcdy
HUMU, 80NpOCbl, C853AHHbIE C pe2yAupo8aHueM 3eMe/bHbIX OMHOWEHUL 8 3apy6eicHblX CMPAHAXx,
3a0a4u U NO/HOMOYUSI UHOCMPAHHbIX 0P2AHO8 NPOKYypamypbl 8 3eMenbHOolU cgepe, U BKaAHOHYAeM
npedoxceHus No cosepuleHCmMeos8aHur 3aKkoHodameabcmed. B uacmHocmu, Hekomopbwle acnekmbl
opeaHu3ayuu coomeemcmsyoujux nodpaszdeneHull I'eHepabHOU nNpoKypamypsbl U meppumopua/abHbix
npokKypamyp, Komopble omeeyarm 3a ocyuecmeseHue Had3opd 3a UCNOJHEHUEeM 3eMEe/AbHO20
3aKOHOOdame/s1bcmaa, CO8epUEeHCMB08aHUS UX desmeabHOCMU U desime/abHOCMU Cneyuaau3upo8aHHbIX
npoKypamyp, Op2aHU308aHHbIX 018 NPUPOOOOXPAHbl,  MAKHICE  NPOAHAAU3UPOBAHbI  CAYYAU
npuceoeHusi @yHkyuu Hadsopa 3a peaausayuell 3emenbHO20 3aKoHodamesabcmea. Kpome moeo,
npedcmas/ieHbl cmamucmuyeckue OdHHble N0 U3YYAeMOMy 80NPOCY, HAYUYHble 632/1590bl Y4eHblX-
uccaedosameiell U MHeHUsl CNeyuaauCmos, d makxice ydeseHo 8HUMAHUe meopemuveckum acnekmam
aHaausupyemozo npedmema. B pezyabmame uzyyeHusi onbima 8 0621acmu KOHMpoJst 3a UCNOJIHeHUeM
3akoHodamesbcmea 6 cgepe 3eMAen0/nb308aHUSL 8 3aAPYOEHCHbIX CMPAHAX, KOHKPEmHO CMpaH
3anada, cdesnaH 6bl800, YMO OCHOBHAS 0esIMEJAbHOCMb O0pP2aHO8 NPOKYpamypbl HANpaAs/aeHa Ha
obecneveHue yyacmusi NpoKypopa 8 cydebHblx npoyeccax u peaaudayuro 20cydapcmeeHHol noAumuku
8 chepe 60pbbbl ¢ npecmynaeHusimu, a 8 cmpaHax CHI' ¢oyHkyust npokypopckozo Had3opa sesemcsi
domuHupyrwell.

Knawuegvlie cnoea: npokypamypa, 3akKkoHoOdamesibHble aKMbl, NPOKYPOPCKUll  HAd3op,
pacnpedesieHue 00s13aHHOCMell, 3eM/s, 3eMe/NbHasl pedopMa, CeAbCKOX03lUcmeeHHble y200bs,
opowaemble 3eMAU, MEPPUMOPUAIbHAS U Cheyua/ausupo8aHHAs NnpokKypamypa, 3apybescHble
CMpaHsvl,  CAMOB0J/bHLIU  3aX8am  3eMe/NbHblX  y4aCMK08, He3dKOHHOe  CmpoumesbCmeo,
omeemcmeeHHOCMb.

SOME ASPECTS OF THE DISTRIBUTION OF RESPONSIBILITIES OF THE
PROSECUTOR’S OFFICE FOR THE SUPERVISION OF THE IMPLEMENTATION OF
LAND LEGISLATION

Abduxakimov Murodullo Togaevich,
Independent Researcher of the Academy
of the General Prosecutor’s Office of

the Republic of Uzbekistan

Abstract. This article is devoted to the analysis of the scope of activities of the prosecutor’s office
authorized to monitor the implementation of land legislation, some issues of mutual distribution of
responsibilities between them, issues related to the regulation of land relations in foreign countries,
the tasks and powers of foreign prosecutor’s offices in the land sphere, and includes proposals for
improving legislation. In particular, some aspects of the organization of the relevant departments
of the General Prosecutor’s Office and territorial Prosecutor’s offices, which are responsible for
overseeing the implementation of land legislation, improving their activities, specialized prosecutor’s
offices organized for nature protection control tasks for the implementation of land legislation.
Moreover, statistical data on the issue under study, scientific views of research scientists and opinions
of specialists are also presented, as well as attention is paid to the theoretical aspects of the analyzed
subject. As a result of studying the experience in the field of control over the implementation of
legislation in the field of land use in foreign countries, namely in western countries, it was concluded
that the main activity of the prosecutor’s office is aimed at ensuring the participation of the
prosecutor in a court proceeding, and in the CIS countries, the function of prosecutor’s supervision is
dominant.

Keywords: prosecutor’s office, legislation, prosecutor’s supervision, distribution of responsibilities,
land, land reform, agricultural land, irrigated land, territorial and specialized prosecutor’s office, foreign
countries, unauthorized seizure of land, illegal construction, responsibility.

Kirish

Respublikamizda muqaddas yerlarimizni
asrash, uning har bir qarich yeridan oqilona
foydalanish - bevosita milliy xavfsizlik va
barqarorlikka to‘g‘ridan to‘gri daxldor hi-
soblanib, xalqimizning rizq-u ro‘zi, to‘kis
va farovon hayoti bebaho boylik - yerdan
oqilona foydalanishga chambarchas bog‘lig-
dir. Bugungi kunda ekin yerlari respublika
umumiy yer maydonining (44,8 min gektar)
atigi 9,7 foizini (4,3 min gektar) tashkil eta-
di. Ekin yerlarining ham faqatgina 3,2 mln
gektari sug‘oriladigan yerlar hisoblanib, yer-
dan foydalanishdagi mas’uliyatsizlik, o‘zi-
bo‘larchilik va noqonuniy holatlar oqgibatida
bunday yerlar ham yildan yilga kamayib
bormoqda. Aholi sonining o'sishi, gishloq
xo0'jaligi yerlarining boshqa toifalarga o‘tka-
zilishi va global iqlim o‘zgarishi oqibatida
so‘nggi 15 yilda aholi jon boshiga to‘g'ri ke-
ladigan, sug'oriladigan yer maydoni 23 so-
tixdan 16 sotix yoki 24 foizga kamaydi. Misol
uchun, bugun Andijon viloyatida ekin yerlari
u yerda istiqomat qiluvchi odam boshiga atigi
7 sotixdan to‘g‘ri kelmoqgda. Shunday bir vazi-
yatda, yerdan foydalanishdagi o‘zibo‘larchilik
va suiiste’'molchiliklar oqgibatida o‘tgan 30 yil
mobaynida gariyb 200 ming gektar sug‘orila-
digan yerlar gisqarib, boshqga toifali yerlarga
aylangan. Birgina 2017-yildan 2022-yilgacha
bo‘lgan davrning o‘zida sug‘oriladigan yerlar
31,5 ming gektarga qisqarib ketgan [1].

O‘zbekistonning hozirgi yangi taraqqiyot
bosqgichida O‘zbekiston Respublikasi Pre-
zidenti Shavkat Miromonovich Mirziyoyev
tashabbusi bilan yer maydonlaridan samarali
va oqilona foydalanishga qaratilgan muhim
islohotlar amalga oshirilmoqda. “Har qarich
yer - davlatning, demakki, xalqgimizning be-
baho boyligi hisoblanadi. Undan noqonuniy,
o‘zboshimchalik bilan foydalanishga hech
kimning haqqi yo‘q” [2], deb ta’kidlagan
edilar Prezidentimiz Sh.M. Mirziyoyev.

Bugungi kunda respublikamizda Yangi
O‘zbekistonni qurish yo‘lida amalga oshi-
rilayotgan islohotlar jarayonida yer may-

donlarini muhofaza qilish, undan oqilona va
gonunda belgilangan tartibda foydalanishni
ta’'minlash borasida prokuratura organlariga
ko‘plab vazifalar yuklanmoqda.

Xususan, O‘zbekiston Respublikasi Pre-
zidentining 2004-yil 11-martdagi “Qishloq
xo‘jaligida islohotlarni amalga oshirishga
qaratilgan qonunlar ijrosini ta’'minlashga
oid qo‘shimcha chora-tadbirlar to‘g'risida”gi
PF-3406-sonli Farmoniga ko‘ra, Bosh pro-
kuratura, Qoraqalpog‘iston Respublikasi va
viloyat prokuraturalarida qishloq xojaligi
sohasida qonuniylikni ta’minlash hamda
xo‘jalik yurituvchi subyektlarning huquqla-
rini himoya qilish bo‘limlari tashkil qilindi.

O‘zbekiston Respublikasi Prezidentining
2014-yil 24-iyuldagi “Qonunchilik ijrosini
ta’'minlash tizimini yanada takomillashtirish
chora-tadbirlari to‘g'risida”gi PF-4636-sonli
Farmoniga kora, yuqorida ko‘rsatilgan Bosh
prokuraturaning qishloq xo‘jaligi sohasida
gonuniylikni ta’'minlash va xofjalik yurituv-
chi subyektlarning huquqlarini himoya
qilish bo‘limi Qishloq =xojaligi sohasida
gonunchilik ijrosi ustidan nazorat boshqar-
masi hamda Qoraqalpog‘iston Respublikasi
va viloyatlar prokuraturalaridagi qishloq
xojaligi sohasida qonuniylikni ta’'minlash va
xo‘jalik yurituvchi subyektlarning huquqla-
rini himoya qilish bo‘limlari qishloq xo‘jaligi
sohasida qonunchilik ijrosi ustidan nazorat
bo‘limlariga o‘zgartirilgan.

Mazkur islohotlar davom ettirilib, yer-
lardan foydalanish va uni muhofaza qilish
jarayonida qonuniylikni ta’'minlash, sohada
qat'iy prokuror nazoratini o‘rnatish magqg-
sadida O‘zbekiston Respublikasi Preziden-
tining 2022-yil 21-fevraldagi “Yer uchast-
kalaridan foydalanishda davlat nazorati
samaradorligini  oshirish  chora-tadbirlari
to‘g'risida“gi 138-sonli qarori bilan Bosh
prokuraturada Yer resurslari talon-toroj
qilinishining oldini olish boshqarmasi ham-
da Qoraqalpog‘iston Respublikasi, viloyatlar
va Toshkent shahar prokuraturalarida esa
umumiy soni 56 ta shtat birligidan iborat

bo‘lgan Yer resurslari talon-toroj qilinishi-
ning oldini olish bo‘limlari tashkil etildi.

Ushbu mavzuga alogador huquqiy ada-
biyotlar o‘rganilganda, yerga oid qonunlar
ijjrosi ustidan nazoratni amalga oshirish-
ni kompleks ta’minlashga qaratilgan ilmiy
izlanishlar mavjud emasligi, yerga oid qonun-
lar ijrosi ustidan nazoratning to‘liq amalga
oshirilishini ta’'minlash hamda yer sohasidagi
gonun buzilishi holatlarini aniglashning za-
monaviy to‘liq metodologiyasi yaratilmagan-
ligi ma’lum bo‘ldi.

Shuningdek, yuqorida ko‘rsatilgan tuzil-
malar, hududiy prokuraturalar va unga
tenglashtirilgan ixtisoslashtirilgan prokura-
turalarda yerga oid qonun hujjatlari ijrosi
ustidan prokuror nazoratini ta’'minlash bo-
rasida vazifalarning to‘g'ri taqsimlanishida
ayrim bo‘shliglar mavjud.

O‘zbekistonda mazkur sohada umuman
ilmiy izlanishlar olib borilmagan. Xorijiy
davlatlardan fagatgina Rossiya Federatsiya-
sida Y.G. Chervyakova, T.B. Ashitkova va
0.V. Kaluginalar tomonidan Rossiya Fede-
ratsiyasining yer qonunchiligi ustidan pro-
kuror nazorati masalalariga doir ilmiy
izlanishlar olib borilgan, xolos.

Umuman olganda, ushbu mavzuni tad-
qiq qilishning dolzarbligi quyidagi omillarga
bevosita bog'lig. Xususan:

- yerga oid qonun buzilishi holatlari juda
yuqori ko‘rsatkichlarni tashkil qilmoqda.
Achinarlisi, bunday huqugbuzarliklar yerdan
foydalanuvchilar gatorida mahalliy hokim-
lik va yer nazoratiga bevosita mas’ul bo‘lgan
idoralar xodimlari tomonidan ham ko‘plab
sodir etilmoqda;

- yerdan noqonuniy foydalanish, gishloq
xojaligi, ayniqsa, sug‘oriladigan yerlarning
boshqa magsadlarda ishlatilishi ogibatida
yer maydonlari sezilarli darajada kamay-
moqda;

- so‘nggi uch yilda prokuratura organlari
zimmasiga yerlardan magqsadli va oqilona
foydalanishni ta’minlash bo‘yicha ko‘plab
vazifalar yuklanib, ushbu soha prokuror

nazoratining asosiy yo‘nalishlaridan biri
bo‘lib golmoqda;

- qonunlar ijrosi ustidan prokuror
nazorati predmeti va chegaralariga oid
yondashuvlarning  o‘zgarib  borayotgan-
ligi sababli ushbu sohada nazoratni amalga
oshirishning yangicha nazariy qoidalari va
tavsiyalarini ishlab chiqish hamda sohada ya-
gona amaliyotni joriy qilish zaruriyati yuzaga
kelmoqda.

Material va metodlar

Tadqgiqot jarayonida O‘zbekiston Res-
publikasida yer to‘grisidagi qonunlar ijrosi
ustidan prokuror nazorati obyektining
ilmiy-nazariy asoslari to‘g'ri tashkil qilingan-
ligi, yer to‘g'risidagi qonun hujjatlari ijrosi
ustidan prokuror nazoratini tashkil etish-
ning o‘ziga xos xususiyatlari, prokuratura
organlari tomonidan qo‘llanilgan prokuror
nazorat hujjatlarining kamchiliklarini tah-
lil qilish, umumlashtirish va tizimlashtirish,
xorijly mamlakatlarda prokuratura organ-
lari tomonidan yerlardan foydalanish va uni
muhofaza qilish yuzasidan nazoratni amalga
oshirish  xususiyatlarini  qiyosiy-huquqiy
tadqiq etish asosida ijobiy tajribani mamla-
katimizga tatbiq etish masalalari o‘rganildi.
Ushbu masalalar bo‘yicha muallifning taklif-
lari ishlab chigqilib, qonunchilikni to‘ldirish
bo‘yicha takliflar ilgari surildi.

Tadgiqot davomida tizimli-tuzilmaviy,
giyosiy-huquqiy tahlil, mantiqiy, aniq sot-
siologik, ilmiy manbalarni kompleks tadqiq
etish, induksiya va deduksiya, empirik ma-
terial va statistik ma’lumotlar tahlili, qonun
hujjatlarini sharhlash, kuzatuv, maxsus ilmiy
va huquqgni qo‘llash amaliyotini o‘rganib bo-
rish kabi usullardan foydalanildi.

Tadqiqot natijalari

Bizga ma’lumki, O‘zbekiston Respubli-
kasi davlat mustaqilligiga erishgan dastlabki
kunlardanoq milliy prokuraturaning pay-
do bo‘lishi va shakllanishiga alohida e’tibor
berildi. Jumladan, O‘zbekiston Respublikasi
Prezidentining 1992-yil 8-yanvardagi “O‘z-
bekiston Respublikasi prokuratura organlari

to‘g'rsida”gi PF-313-sonli Farmoniga asosan,
Sobiq Sovet ittifoqi qaramog‘idagi O‘zbekis-
ton SSR prokuraturasi O‘zbekiston Respubli-
kasi prokuraturasiga aylantirildi.

Shundan so‘ng O‘zbekiston Respublikasi
Vazirlar Mahkamasi tomonidan 1992-yil
24-yanvarda “O‘zbekiston Respublikasi pro-
kuratura organlari faoliyatini tashkil etish ma-
salalari to‘grisida“gi 313-sonli garori qabul
qilinib, unda prokuror nazoratining asosiy
masalalari belgilab berildi.

Bugungi kundagi prokuratura organlari-
ning tizimi, ularning faoliyat yo‘nalishlari va
boshqa masalalar O‘zbekiston Respublikasi
mustagqilligining dastlabki yillarida qabul
gilingan hamda 2001-yil 29-avgustda yangi
tahrirda qabul qgilingan O‘zbekiston Respub-
likasining “Prokuratura to‘g'risida”gi Qonuni-
da o‘z aksini topdi.

Prokuratura organlarining vakolatlari
markazlashganlik tamoyilidan kelib chiqib,
hududiy prokuraturalar hamda maxsus pro-
kuratura va tarmoqlarga yuklangan vazifa-
lardan kelib chiggan holda amalga oshirilishi
mumkin. Shu o‘rinda yerga oid qonun hujjat-
lari ijrosi ustidan nazoratning amalga oshi-
rilishida ularning vakolat doiralarining aniq
belgilanishi ham maqgsadga muvofiq sana-
ladi. 0. Kaluginaning fikriga ko‘ra, qonunlar
ijrosi, shu jumladan, yerdan foydalanish va
muhofaza qilish sohasidagi qonun hujjatlari
ijjrosi ustidan prokuror nazoratining sama-
radorligi kop jihatdan prokurorning ushbu
nazorat sohasini amalga oshirish bo‘yicha
ishini tashkil etishi bilan belgilanadi [3].

O‘zbekiston Respublikasi “Prokuratura
to‘grisida”gi Qonunning 10-moddasida O‘z-
bekiston Respublikasi prokuratura organlari-
ning tizimiga O‘zbekiston Respublikasi Bosh
prokuraturasi, Qoraqalpog‘iston Respubli-
kasi prokuraturasi, viloyatlar va Toshkent
shahar prokuraturalari, tumanlar va shahar-
lar prokuraturalari, viloyat prokuraturala-
riga tenglashtirilgan O‘zbekiston Respubli-
kasi Harbiy prokuraturasi, O‘zbekiston Res-
publikasi Transport prokuraturasi, tuman

prokuraturalariga tenglashtirilgan, hududiy
harbiy, transport va ixtisoslashtirilgan pro-
kuraturalar kirishi ko‘rsatib o‘tilgan.

Shuningdek, O‘zbekiston Respubli-
kasi Bosh prokuraturasi huzurida Iqtisodiy
jinoyatlarga garshi kurashish departamenti
va Majburiy ijro byurosi, shuningdek, ularning
joylardagi bo‘linmalari faoliyat ko‘rsatadi.

0O‘zbekiston Respublikasi prokuratura or-
ganlari tizimida yer to‘grisidagi qonun huj-
jatlari ijrosi ustidan nazorat Bosh prokura-
tura, Qoragalpog'iston Respublikasi, viloyat-
lar va Toshkent shahar prokuraturalarida
ikkita tarmoq tomonidan amalga oshirilishi
ko‘zda tutilgan.

Xususan, O‘zbekiston Respublikasi
Bosh prokurorining 2017-yil 7-noyabrda-
gi “Qishloq xofjaligi sohasida qonunchilik
ijjrosi ustidan nazorat samaradorligini
yanada oshirish to‘g'risida”gi 160-sonli
buyrug‘ining 1-bandida [4] qishloq xojaligi
yerlaridan maqsadli va oqilona foydalanili-
shi ustidan nazoratni amalga oshirish Bosh
prokuraturaning Agrar va ozig-ovqat soha-
larini rivojlantirishga oid qonunchilik ijrosi
ustidan nazorat boshqgarmasiga yuklangan.
Oz navbatida, noqishloq xo‘jaligi yerlari-
dan magsadli va oqilona foydalanish ham-
da davlat kadastri xizmati ko‘rsatilishi ja-
rayonida qonunlar ijrosi ustidan nazoratni
amalga oshirish esa O‘zbekiston Respub-
likasi Bosh prokurorining 2017-yil 24-no-
yabrdagi “Ijtimoiy va iqtisodiy qonunchilik
ijrosi ustidan prokuror nazoratini yanada
takomillashtirish  to‘g'risida”gi  166-sonli
buyrug‘iga [4] ko‘ra, Bosh prokuraturaning
iqtisodiy sohada qonunchilik ijrosi ustidan
nazorat va uning hududiy bo‘limlariga yuk-
langan.

Mazkur bo‘limlar, ular o‘rtasida vazifalar
taqsimotidagi muammolar xususida to‘xta-
lishdan oldin mazkur tarkibiy tarmoglarning
tashkil qilinishi hamda ular oldiga qo‘yilgan
vazifalar haqgida to‘xtalish joiz.

Xususan, O‘zbekiston Respublikasi Pre-
zidentining 2004-yil 11-martdagi “Qishloq

xo‘jaligida islohotlarni amalga oshirishga
qaratilgan qonunlar ijrosini ta’'minlashga oid
qo‘shimcha chora-tadbirlar to‘grisida”gi PF-
3406-sonli Farmoniga ko‘ra, gishloq xojaligi
sohasida qonuniylikni ta’minlash va xofjalik
yurituvchi subyektlarning huqugqlarini himoya
qilish bo‘limlarining asosiy vazifalari etib:

- qishloq xofjaligi sohasidagi qonunlar,
O‘zbekiston Respublikasi Prezidentining far-
monlari hamda Hukumat qarorlarida bayon
etilgan talablarning oz vaqtida, to‘liq ijro eti-
lishini nazorat qilish;

- asosiy qishloq xo‘jalik ekinlari (paxta va
g‘alla) ekiladigan maydonlar monitoringini
muntazam o‘tkazib turish, ekin maydonlari
mahsulot ishlab chigaruvchilar - fermer va
shirkat xo‘jaliklari, tuman va viloyatlar to-
monidan gabul gilingan hamda tasdiglangan
shartnoma majburiyatlariga muvofiqgligini
tanlab, tekshirishlar o‘tkazish;

- fermer va dehqon xo'jaliklariga yer ajratish
borasida qonunchilik hamda me’yoriy hujjat-
larda o‘rnatilgan tartib buzilishining oldini olish
kompleks chora-tadbirlarini amalga oshirish,
mas’ul shaxslar tomonidan xizmat mavqeyi
suiiste’'mol qilinishi, qarindosh-urug‘chilik va
oshna-og‘aynigarchilik munosabatlaridan foy-
dalanish hollariga yo‘l qo‘ymaslik;

- yerlardan magqgsadli va asrab-avaylab
foydalanish, ularning unumdorligi saqlanishi-
ni ta’'minlab kelayotgan fermer hamda deh-
gon xofjaliklarining huquq va manfaatlarini
himoya qilish;

- yerlardan qat'iy ravishda magsadli
foydalanish, sug‘oriladigan ekin maydon-
lari muomaladan chiqarilishiga yo‘l qo'y-
maslik, gishloq xo‘jalik mahsulotlari yetish-
tirish bo‘yicha qabul qilingan shartnoma
majburiyatlariga rioya etilishi ustidan doimiy
nazoratni amalga oshirish;

- qishloq xo‘jaligi sohasida huqugbuzar-
liklar profilaktikasi, shu jumladan, huqug-
buzarliklarning oldini olish ekanligi belgilan-
gan.

O‘zbekiston Respublikasi Prezidentining
2020-yil 18-martdagi “Agrar va ozig-ovqat

sohalarini boshqarish tizimini yanada tako-
millashtirish chora-tadbirlari to‘g'risida”gi
PQ-4643-sonli qarorining 4-bandiga ko'ra,
O‘zbekiston Respublikasi Bosh prokura-
turasining  Qishloq xof‘jaligi sohasida
gonunchilik ijrosi ustidan nazorat boshqar-
masi Agrar va oziq-ovqat sohalarini rivoj-
lantirishga oid qonunchilik ijrosi ustidan
nazorat boshqarmasi hamda Qoraqal-
pog‘iston Respublikasi va viloyatlar pro-
kuraturalarining qishloq xo‘jaligi sohasida
gonunchilik ijrosi ustidan nazorat bo‘limlari
agrar va oziq-ovqgat sohalarini rivojlantirish-
ga oid qonunchilik ijrosi ustidan nazorat
bo‘limlari deb gayta nomlangan hamda
ularga qo‘shimcha 145 ta shtat birliklari
ajratilgan.

Shuningdek, mazkur qarorga ko‘ra, 0‘z-
bekiston Respublikasi Bosh prokuraturasi
tuzilmasida qishloq xo‘jaligi va oziq-ovqat
xavfsizligi sohasida qonun hujjatlari talabla-
riga rioya etilishi va ularning ijrosi ustidan
nazoratni amalga oshirishga mas’ul bo‘lgan
O‘zbekiston Respublikasi Bosh prokurorining
o‘rinbosari hamda Qoraqgalpog‘iston Respub-
likasi va viloyatlar prokurorlarining o‘rin-
bosarlari, O‘zbekiston Respublikasi transport
prokurorining katta yordamchisi lavozimlari
joriy etilgan.

O‘zbekiston Respublikasi Bosh pro-
kurorining 2021-yil 25-maydagi 233-son-
li buyrug'i bilan tasdiglangan “O‘zbekiston
Respublikasi Bosh prokuraturasining Agrar
va oziq-ovqat sohalarini rivojlantirishga
oid gonunchilik ijrosi ustidan nazorat bosh-
gqarmasi to‘grisidagi nizom”ning 7-bandiga
ko‘ra, boshgarmaning asosiy vazifalari etib
quyidagilar belgilangan:

- agrar va oziq-ovgat sohalarini rivoj-
lantirishga oid qonunchilik hujjatlari, Bosh
prokuratura hay’ati garorlari va ish rejalari,
Bosh prokuror buyruglari, farmoyishlari va
ko‘rsatmalari ijrosini qat’iy ta'minlash;

- yer va suv resurslaridan magsadli foy-
dalanishni ta’'minlash, sug‘oriladigan ekin
maydonlari qonunga xilof ravishda muoma-

ladan chiqarilishining oldini olish choralarini
ko‘rish;

- qishloq xofjaligi yo‘nalishidagi klaster-
lar, kooperatsiyalar, fermer xo‘jaliklari va
boshga korxonalarga yer ajratish borasida
gonunchilik talablariga rioya etilishi, yer
maydonlariga qishloq xo‘jaligi ekinlari joy-
lashtirilishining qonuniy, asosli va adolatli
amalga oshirilishi ustidan nazorat o‘rnatish;

- agrar va oziq-ovqat sohalarida tabiiy
resurslardan oqilona foydalanilishi, suv te-
jovchi texnologiyalarning keng joriy etilishi
hamda foydalanishdan chiqib ketgan yerlar-
ning gayta foydalanishga kiritilishini ta’min-
lash;

- ormon va ormon fondi yerlaridan
foydalanish sohasidagi qonunchilik ijrosi
ustidan tizimli nazoratni ta'minlash va h. k.

Eng qizig'i, yer bilan bogliq asosiy
munosabatlar qishloq xo‘jaligi yerlariga
taallugli bo‘lsa-da, Davlat soliq qo‘mita-
si huzuridagi Kadastr agentligi va uning
yer bilan bog'liq faoliyati ustidan nazoratni
amalga oshirish Bosh prokuratura va hudu-
diy prokuraturalarning iqtisodiy sohadagi
gonunchilik ijrosi ustidan nazorat bo‘yicha
tarmogqlariga yuklangan.

Shu sababli ushbu ilmiy tadqiqot ja-
rayonida yer sohasidagi qonunchilik ijrosi
ustidan nazorat yo‘nalishi bo‘yicha Bosh pro-
kuratura va viloyat prokuraturalarida alohida
tarmogqlarni tashkil qilish, ushbu tarmoqlarga
Yer kodeksining 8-moddasida ko‘rsatilgan
barcha yer toifalari bo‘yicha qonunlar ijrosi
ustidan nazoratni amalga oshirish vazifasini
yuklash maqsadga muvofiqligi haqgida tak-
lif ishlab chiqilib, ushbu taklif O‘zbekiston
Respublikasi Prezidentining 2022-yil 21-fev-
raldagi PQ-138-sonli qarori gabul qgilinishida
inobatga olingan.

Bundan tashqari, O‘zbekiston Respubli-
kasi prokuraturasi organlari tizimida maxsus
prokuraturalar tashkil gilingan bo‘lib, ular
tomonidan ham yer to‘grisidagi qonun huj-
jatlari ijrosi bo‘yicha nazorat amalga oshiri-
ladi.

Xususan, O“zbekiston Respublikasining
“Prokuratura to‘grisida”gi Qonuni dastlab
gabul qilingan vaqtda, ya’'ni 1992-yil 8-de-
kabrda ham prokuratura organlari tizimida
tuman prokuraturalariga tenglashtirilgan
tabiatni muhofaza qilish prokuraturalari
faoliyat ko‘rsatishi belgilab qo‘yilgan edi. O‘z-
bekiston Respublikasi prokurori tomonidan
1993-yil 11-oktabr kuni tasdiglangan “Orol
tabiatini muhofaza qilish prokuraturasi
to‘g'risida”gi Nizomga muvofig, Orol tabiat-
ni muhofaza qilish prokuraturasining asosiy
vazifalari sifatida Orolbo‘yi mintaqasida
atmosfera havosi, yer va yer osti, hayvonot
dunyosi, zakazniklar, qo‘rigxonalar, o‘rmon
va o'simliklar dunyosi, tabiiy yodgorliklar
to‘g'risidagi, korxona, tashkilotlarning sanoat
va xo‘jalik chiqindilarini zararsizlantirish
yoki yo‘q qilish tartibini belgilovchi qonunlar
bajarilishini nazorat qilish ekanligi ko‘rsatib
o‘tilgan [5].

Mazkur prokuratura Orolbo‘yi hudud-
laridagi  hududiy prokuraturalar bilan
birgalikda yer to‘g'risidagi qonun hujjatlari
ijrosi yuzasidan nazoratni ham amalga oshi-
rib kelgan.

O‘zbekiston  Respublikasi  Prezidenti-
ning 2020-yil 27-avgustdagi “Bo‘stonliq tu-
manida boshqaruvning alohida tartibini
joriy etish orqali turizmni jadal rivojlantirish
chora-tadbirlari to‘grisida”gi PF-6053-son-
li Farmoniga ko‘ra, Toshkent viloyatida ta-
biatni muhofaza qilishga oid qonunchilik
ijrosi ustidan nazorat va yerlardan noqonu-
niy foydalanishni bartaraf etish bo‘yicha
ixtisoslashtirilgan prokuratura tashkil etil-
gan hamda tabiatni muhofaza qilishga oid
gonunchilik ijrosi ustidan nazorat, shu-
ningdek, yerlardan noqonuniy foydalanish-
ni bartaraf etish bo‘yicha ixtisoslashtirilgan
prokuratura Bo‘stonliq tumani hududida
joylashtirilishi belgilangan [6]. Bosh pro-
kurorning 2020-yil 14-oktabrdagi 1152-son-
li buyrug‘iga ko‘ra, Toshkent tabiatni mu-
hofaza qilish prokuraturasining asosiy vazi-
falari etib quyidagilar belgilangan:

ISSN 2181-1938 YURISPRUDENSIYA / 5 / 2022 U ‘



12.00.07 - SUD HOKIMIYATI. PROKURDR NAZORATI.

HUQUCNI MUHOFAZA QILISH FADLIYATINI TASHKIL ETISH.
ADVOKATURA

- Toshkent viloyati hududida tabiatni
muhofaza qilish, yer va tabiiy resurslardan
ogilona foydalanish, hududning ekologik
holatini yanada yaxshilash, ekoturizmni
rivojlantirishga oid qonun hujjatlari so‘zsiz
bajaralishi ustidan nazorat olib borish;

- yer, yer osti boyliklari, suv, o‘rmonlar,
muhofaza etiladigan tabiiy hududlar, hay-
vonot va o'simlik dunyosini muhofaza qi-
lish hamda ulardan foydalanish sohasidagi
gonunchilikka rioya etilishini nazorat qilish;

- yer maydonlarining o‘zboshimchalik bi-
lan egallab olinishi hamda noqonuniy obyekt-
lar qurilishining oldini olish, o‘rmon fondi
yerlarida yer uchastkalaridan foydalanili-
shida qonunchilikka qat'ly amal qilinishini
ta’'minlash choralarini ko‘rish;

- “Chorvoq” erkin turistik zonasi hudu-
dida yer wuchastkalaridan foydalanilishi,
yashil zonalarning tashkil qilinishi, tabiatga
zarar keltiradigan xo‘jalik faoliyati, shu jum-
ladan, chorvachilik, dehqonchilik, yangi sa-
noat va xizmat ko‘rsatish obyektlarini barpo
etish taqgiglangan zonalarning belgilanishi
hamda unga amal qilinishini nazorat qilish;

- tabiatni muhofaza qilish, yer va tabiiy
resurslardan ogqilona foydalanish sohasida
huqugbuzarliklarni barvaqt aniqlash va
oldini olish, ularning oqibatlari va bunga im-
kon bergan sabab va sharoitlarni bartaraf
etishga qaratilgan chora-tadbirlar amalga
oshirilishini ta’'minlash;

- tabiatni muhofaza qilish, yer va tabiiy
resurslardan foydalanish sohasidagi jinoyat-
lar haqida ariza, xabar va ma’lumotlar
yuzasidan tergovga qadar tekshiruv hamda
qo‘zg‘atilgan jinoyat ishlari bo‘yicha dastlabki
tergov o‘tkazish va h. k.

Bundan tashqari, O‘zbekiston Respubli-
kasi Prezidentining 2022-yil 27-apreldagi
“Jlizzax viloyatida tabiatni muhofaza qilish-
ga oid qonunchilik ijrosini ta’'minlashning
qo‘shimcha chora-tadbirlari to‘grisida”gi
PQ-226-sonli garoriga asosan, 8 nafar shtat
birligidan iborat bo‘lgan Zominda tabiat-
ni muhofaza qilishga oid qonunchilik ijrosi

ustidan nazorat va yerlardan noqonuniy foy-
dalanishni bartaraf etish bo‘yicha ixtisos-
lashtirilgan prokuratura tashkil etilgan.
Ushbu garorning 2-bandiga ko‘ra, mazkur
ixtisoslashgan prokuraturaning asosiy vazifa-
lari sifatida quyidagilar qayd etilgan:

- Jizzax viloyatining Zomin va Baxmal tu-
manlari hududlarida tabiatni muhofaza qi-
lish, sog‘lomlashtirish va rekreatsiya magq-
sadlariga mo‘ljallangan yerlar, o‘rmon va
suv fondi yerlari, shu jumladan, Zomin milliy
tabiat bogi va Zomin davlat qo‘rigxonasi
yerlaridan oqilona foydalanish hamda bun-
day yerlarni muhofaza qilishga qaratilgan
gonunchilik hujjatlari ijrosi ustidan doimiy
nazoratni o‘rnatish;

- tumanlar hududidagi tabiatni muhofaza
qilish, soglomlashtirish va rekreatsiya magqg-
sadlariga mo‘ljallangan yerlarning o‘zboshim-
chalik bilan egallab olinishi hamda ularda
noqonuniy qurilmalar qurilishining oldini
olish bo‘yicha doimiy choralar ko‘rib borish;

- tumanlar hududidagi o‘rmon va suv
fondi yerlaridan maqgsadli hamda samarali
foydalanilishi ustidan doimiy monitoring olib
borish;

- tumanlar hududida tabiat, yer osti boy-
liklari, o‘simlik va hayvonot dunyosini mu-
hofaza qilishga garatilgan qonunchilik hujjat-
lariga rioya etilishi ustidan qat’iy prokuror
nazoratini o‘rnatish;

- sohada qonun buzilishi holatlarini
barvaqt aniqlash va ularning oldini olish
choralarini ko‘rish.

Ushbu qaror ijrosini ta’minlash magqg-
sadida ham  O‘zbekiston Respublikasi
Bosh prokurorining 2022-yil 30-aprelda-
gi 707-sonli buyrugi qabul qilinib, yuqori-
da ko‘rsatilgan Prezident qaroridan kelib
chiggan holda, Zomin tabiatni muhofaza qi-
lish prokuraturasining asosiy vazifalari belgi-
lab berilgan.

Tadqiqot natijalari tahlili

Shu orinda hududiy prokuraturalar
va yuqorida sanab o'tilgan ixtisoslashti-
rilgan prokuraturalar o‘rtasida vazifalar

chegarasi aniq qilib belgilanmaganligi oqi-
batida bir-birini takrorlash holatlari mavjud-
ligi, prokurorlarning ushbu sohadagi aniq
majburiyatlari belgilab berilmaganligi ko‘zga
tashlanadi. Chunki “Prokuratura to‘g'risida”gi
Qonunning 45-moddasiga ko‘ra, prokuror-
lar faoliyatini baholashning asosiy mezon-
lari qonuniylikning holati va fuqarolarning
huquqlari hamda erkinliklari, jamiyat va
davlatning qonuniy munfaatlarini himoya qi-
lishning ta’'minlanishi hisoblanishi qat’iy bel-
gilangan.

Yerlardan foydalanish sohasida qonuniy-
likni ta’minlashda hududiy prokuror ushbu
mazmundagi murojaat va xabarlarni qabul
qilib, hal qgiladi, yerlardan ogilona va maqgsad-
li foydalanilishi sohasida tekshirishlar o‘tka-
zadi, mazkur sohaga alogador bo‘lgan ido-
ralar faoliyatida qonun hujjatlariga rioya eti-
lishini o‘rganib, tegishli qarorlar gabul qiladi.

Mazkur vazifalarning muayyan hudud-
larda maxsus prokuraturalarga ham umumiy
vazifa qilib berilishi kelgusida ular o‘rta-
sida bir-birini takrorlash va boshqga turli xil
tushunmovchiliklarni keltirib chiqaradi.

Tadgiqotchi 0. Kalugina ham tabiatni
muhofaza qilish prokuraturalari yer tabiiy
resurs bo‘lganligi sababli ushbu sohada
gonunning bajarilishini nazorat qilish uchun
to‘liq javobgar bo'lishi kerak, deb hisoblansa-
da, mazkur nazorat sohasini amalga oshi-
rishda asosiy yuk hududiy prokurorlar zim-
masiga yuklanganligini bayon qilgan [7].

Umuman olganda, ixtisoslashtirilgan pro-
kuraturalar o‘ziga yuklatilgan vazifalar ijrosi
ta’'minlanishiga qat'iy javobgar hisoblan-
maydi. Shu sababli bunday ixtisoslashtiril-
gan prokuraturalarning aniq vazifalari bel-
gilab berilishi natijasida ushbu predmet yoki
obyekt tuman prokuraturalarining javobgar-
ligidan olib tashlanishi magsadga muvofiqdir.

Fikrimizcha, Toshkent ixtisoslashtirilgan
prokuraturasiga “Chorvoq iqtisodiy zonasi”,
Toshkent viloyatidagi Zomin ixtisoslashti-
rilgan prokuraturasiga esa Jizzax viloyatidagi
(Aydar-Arnasoy ko‘llar tizimi qirg‘oq minta-

qalaridan tashqgari) muhofaza qilinadigan
tabiiy hududlar hamda o‘rmon xofjaliklari
hududlarida yerdan foydalanish sohasidagi
gonunlar ijrosi ustidan nazoratni yuklash or-
qali tuman prokuraturalaridan aynan ushbu
obyektlarda qonunlar ijrosi ustidan nazorat
vazifasini olib tashlash lozim.

Xorijiy tajriba

Jahon yer fondining jami 78 foizida
(Antarktidasiz) qishloq xo‘jaligini rivojlan-
tirish uchun ba’zi tabiiy cheklovlar mavjud
bo‘lsa, qolgan 22 foiz yer maydonlaridan 13
foizi past, foizi o‘rtacha va faqat 3 foizi yuqori
unumdorligi bilan ajralib turadi. Mutaxas-
sislarning hisob-kitoblariga ko‘ra, sanoat
yerlarining umumiy yer fondidagi ulushi 6-7
foizni tashkil gilmoqda. Sanoatni yer bilan
ta’'minlashda oz maydonining ulushi bo‘yicha
AQSh - 0,8 foiz, Xitoy - 3 foiz, Fransiya - 3,4
foiz, Germaniya - 8 foiz, Buyuk Britaniya -
8,5 foiz, Yaponiya - 10,4 va Ukraina - 2,8
foizidan foydalanmoqda [8].

Yer resurslarini boshqarishda, ulardan
foydalanish va muhofaza qilishda dunyoning
barcha iqtisodiy rivojlangan va taraqqiy et-
gan mamlakatlarida gishloq xo‘jaligi yerlariga
ustuvorlik beriladi. Ular orasida mahsul-
dor qishloq xo‘jaligi yerlari asosiy o‘rinni

egallaydi.
Bozor iqtisodiyoti rivojlangan va yer
munosabatlarini huquqiy tartibga solish-

ning barqaror tizimlari yaratilgan davlat-
lar sifatida Amerika, Angliya, Niderlandiya,
Italiya, Fransiya, Ispaniya, Germaniya va
boshqa rivojlangan mamlakatlarni qayd etish
mumkin. Ushbu davlatlarda yer huquqining
asosiy instituti mulk huquqi instituti bo‘lib,
u xorijiy mamlakatlar yer huquqining bosh-
ga institutlariga ham oz ta’sirini ko‘rsata-
di va shunga ko‘ra, ushbu davlatlar yer
gonunchiligi va yer huquqiy adabiyotlarida
hagqli ravishda markaziy o‘rinni egallaydi.

Yer islohotlari amalga oshirilayotgan
rivojlangan davlatlarni esa ularda amalga
oshirilgan islohotlarning shakliga qarab to‘rt
guruhga ajratishimiz mumkin.

Sharqiy Yevropa davlatlari - Bolgariya,
Vengriya, Germaniya, Polsha, Ruminiya, Slo-
vakiya, Chexiya, Yugoslaviya uchun yer is-
lohotlarining asosiy yo‘nalishlari - yerlarni
davlat tasarrufidan chiqarish va xususiylash-
tirish, davlat va kooperativ gishloq xofjalik
iqtisodiyoti sohalarini qayta tashkil etish,
dehqon (fermer) xofjaliklarini tashkil etish
hisoblanadi.

Yer va agrar munosabatlarni Xitoy va
boshga janubi-sharqiy Osiyo mamlakatlarida
isloh qilish ham o‘ziga xos jihatlari bilan ajra-
lib turadi. Jumladan, Xitoyda xalqg kommunal-
larini yoppasiga tenglashtirishga asoslangan
tizim o‘rtasida oilaviy pudrat tizimi yuzaga
kelgan. Xitoydagi oilaviy pudrat tizimi yerni
dehqon xofjaliklariga bo‘lib berishga qgara-
tilgan bo'lib, gishloq joylaridagi millionlab
mehnatkashlarni ish joyi bilan ta’minlagan
va sanoat mahsulotlarining sezilarli darajada
o‘sishiga xizmat qilgan “qishloq sanoati”
nomi bilan mashhur bo‘lgan.

Lotin Amerikasi mamlakatlarida qishloq
xo‘jaligi va yer munosabatlarini isloh qilish
tartibi ham qiziqish uyg‘otadi, zero, ushbu
davlatlarda kollektiv (jamoat) mulkchilikdan
voz kechish va xususiy mulkchilikni belgilash
tizimi ustuvor ahamiyat kasb etadi.

Afrika davlatlarida yer munosabatlarini
tartibga solishdagi o‘ziga xoslik shundaki,
ushbu davlatlar ko‘p yillar davomida rivoj-
langan davlatlarning mustamlakasi bo‘lgan-
ligi sababli ularning qonunchiligi va mahalliy
xalglarning yerdan foydalanishdagi odat
huquqlari aralashib ketgan. Hozirda ak-
sariyat Afrika davlatlarida ham yer maydon-
lari xususiylashtirilmoqda.

Ta’kidlash joizki, prokuratura organlari-
ning yerlardan foydalanish va uni muhofaza
qilish borasidagi vazifalari yuqorida ko‘r-
satilgan huquqiy munosabatlardan kelib
chiggan holda, har bir davlatda prokura-
tura organlarining huquqiy maqomi asosida
amalga oshiriladi.

Bizga ma’lumki, bugungi kunda xalgaro
tajribada prokuratura organlarini ularning

faoliyat yo‘nalishi va vazifalaridan Kkelib
chiggan holda, ikkita modelga ajratishi-
miz mumkin. Bunda prokuraturaning u
yoki bu modelga kirishi ushbu davlatning
huquqiy tizimi va davlat tuzilishi bilan bevo-
sita bog‘liqdir. Birinchi modelda prokuratura
organlari, avvalambor, jinoiy ta’qib va ayb-
lov idorasi hisoblansa, ikkinchi modelda u
gonunchilik ustidan nazorat olib boradigan
organdir.

Bu borada ko‘plab olimlar ozlari-
ning ilmiy qarashlarini bayon qilib o‘tgan.
Xususan, Y. Knyazevaning fikriga ko'ra,
“G'arb davlatlarida prokuratura ayblov or-
gani sifatida faoliyat ko‘rsatishi, “umumiy
nazorat’ni amalga oshirmasligini ta’kid-
lab, aksariyat mamlakatlarda prokuratura
mustaqil tizim emas, balki sud yoki ijro
hokimiyatining tarkibiy qismi hisoblanadi”
[9]. Shunga o‘xshash qarashlar S. Ab-
durahmonova va A. Kanatov [10] tomoni-
dan ham bayon etilib, prokuratura organlari
ijro hokimiyati (AQSh, Estoniya va b.lar) va
sud hokimiyati (Ispaniya, Latviya, Gruzi-
ya va b.ar) tizimida faoliyat ko‘rsatishini
ta’kidlaydilar. F. Malikov va B. Boymatovlar
esa “AQSh, Fransiya, Germaniya va Italiya
prokuratura organlarining asosiy vazifasi
- birinchi navbatda, jinoiy ta’qibni amalga
oshirishdan iborat” [11], deb ta’kidlashgan.
M. Zaprudskaya “Birinchi model prokura-
tura organlarida “umumiy nazorat” (ya’ni
qonunchilik ijrosi ustidan nazorat) funksiya-
sini tugatishni ko‘zda tutadi. Ozarbayjon, Ar-
maniston, Gruziya va Moldova davlatlarida
prokuratura organlari faoliyati birinchi
model doirasiga kirganligi sababli ularda
“umumiy nazorat” funksiyasi mavjud emas.
Rossiya, Belorussiya, Qozog‘iston, Qirg‘izis-
ton, Tojikiston, Turkmaniston prokuratura
organlarida qonunlar ijrosi ustidan nazorat
funksiyasi birlamchi hisoblanadi” [12], deb
bayon qilgan.

Yuridik adabiyotlarni tahlil qilish shun-
dan dalolat beradiki, ushbu masala xususida
huqugshunos olimlar va amaliyotchi muta-

k “ YURISPRUDENSIYA / 5 / 2022 ISSN 2181-1938



12.00.07 - SUD HOKIMIYATI. PROKURDR NAZORATI.

HUQUQNI MUHOFAZA QILISH FAOLIYATINI TASHKIL ETISH.
ADVOKATURA

xassislar o‘rtasida turlicha qarashlar mavjud.
Xususan, X. Zeytun [13] “Prokuror hokimiyati
mustagqil va xolis bo‘lishi shart. Prokuratura
organlarining ijro hokimiyati tarkibiga kirishi
ularga o'z faoliyatlarini xolis olib borishlariga
to‘sqinlik qilishi mumkin”, degan g‘oyani il-
gari suradi. Biz ham ushbu muallifning fikrini
to‘liq gqo‘llab-quvvatlaymiz.

Prokuratura organlarining faoliyat yo‘na-
lishlari va vazifalari uning davlat organ-
lari tizimida tutgan roli bilan ham bevosita
bog‘liqdir. Xususan, A. Allamuratov davlat
organlari tizimida prokuraturaning egal-
lagan huquqiy maqomi bo‘yicha davlatlarni
to‘rt guruhga, ya'ni prokuratura, ijro, sud va
adliya idoralari tarkibiga kiradigan va hech
bir hokimiyat tarmog‘iga mansub bo‘lmagan
alohida organ sifatida faoliyat yuritadigan
davlatlarga ajratadi [14]. Z. Ibragimov [15]
va D. Hamdamovalar [16] ham o‘z tadqiqot-
larida shunga o‘xshash tasniflashni bayon qil-
gan.

Xorijiy davlatlar tajribasini o‘rganish
prokuratura organlari bajaradigan vazifalar
turli davlatlarda o‘ziga xos xususiyatga ega
ekanligini ko‘rsatadi. Jumladan, AQSh pro-
kuraturasi faoliyati ko‘proq jinoyatchilikka
qarshi kurash va uning oldini olishga qara-
tilganligi bilan ajralib turadi [9, 17]. Attor-
ney (prokuror)larning eng muhim vazifasi
esa sudda ayblovni quvvatlashdir [14]. Ger-
maniyada prokuratura organlari politsiya
xizmati ishtirokida ayrim jinoyat ishlarini
tergov qiladi, ayni paytda ushbu organ sudlar
tarkibida faoliyat yuritadi. Angliya va Uels-
da davlat ayblovchilari xizmati joriy qilingan
bo‘lib, ularning asosiy funksiyasi - politsi-
ya tomonidan tergov qilingan jinoyat ishlari
bo‘yicha sudlarda davlat ayblovini quvvat-
lashdan iboratdir [9].

Yaponiya qonunchiligida prokurorlarning
vakolatlariga quyidagilar Kkiritilgan: jinoiy
ishni qo‘zg‘atish yoki tugatish, dastlabki ter-
govni olib borish, tegishli qonunlar ijrosini
sudlardan talab qilish, hukmlar ijrosini tek-
shirish va nazorat qilish [18]. Aksariyat G‘arb

davlatlarida esa prokurorlar sudlarda jinoyat
va fuqgarolik ishlari ko‘rilishida ishtirok
etib, fuqarolarning huquq va manfaatlarini
himoyalash, jinoyat qonunchiligi sohasida-
gi davlat siyosatini yuritishda asosiy o‘rin
egallaydi.

Masalan, Tojikiston Respublikasi Prezi-
dentining 2019-yil 4-yanvardagi Ne 1172-
sonli Farmoni bilan Tojikiston Respublikasi
Bosh prokuraturasida yerga oid qonunchilik
ijrosi ustidan nazorat boshqarmasi va uning
hududiy bo‘limlari tashkil etilgan.

Yoki Ispaniyaning 1981-yil 30-dekabrda-
gi “Prokuratura to‘g'risida”gi 50/1981-sonli
Qonuniga ko‘ra, Ispaniya Bosh prokuratu-
rasi tarkibida yerdan foydalanish, tarixiy
boyliklar, iqtisodiy va o‘rmon yong‘inlariga
garshi kurashish bo‘yicha maxsus prokuror-
lar tashkil etilishi belgilab qo‘yilgan. Ular-
ning asosiy vazifalari sifatida yerdan foydala-
nish, tarixiy obyektlar, tabiat va atrof-muhit-
ni muhofaza qilish, o‘simlik va jonzotlar,
uy hayvonlarini himoya qilish va o‘rmon
yong‘inlariga qarshi kurashish borasidagi
huqugbuzarliklar bo‘yicha tekshirish o't
kazish, bunday ishlarning sudda ko‘rilishida
prokuror ishtirokini ta'minlash kabilar belgi-
langan [19].

Xorijily mamlakatlar tajribasidan ko‘rina-
diki, yer maydonlarini navbatma-navbat
xususiylashtirish orqali yerlardan magqsad-
li va oqilona foydalanilishi yuzasidan davlat
nazorati kamaytirilib, bu boradagi masalalar
ko‘proq fuqgarolik munosabatlar shaklida hal
qilib kelinmoqda.

Bizning fikrimizga ko‘ra, O‘“bekiston
Respublikasida ham yer maydonlarini to‘liq
xususiylashtirish, yerlardan foydalanish
sohasidagi nizolarni fagatgina sud tarti-
bida hal qilish, ko‘proq moliyaviy choralar
orqali qonun buzilishi holatlariga nisbatan
munosabat bildirish magsadga muvofiqdir.
Albatta, bugungi kunda amalga oshirilayot-
gan islohotlar kelgusida yuqoridagi kabi ja-
rayonlarning ham respublikamizda joriy eti-
lishiga olib keladi.

Biroq hozirgi sharoitda mamlakatimizda
yer resurslari, aynigsa, qishloq xofjaligi yer-
lari hajmi oz miqdorni tashkil qilganligini
inobatga olib, toki yer maydonlari va un-
dan foydalanish shartlari AQSh va Yevropa
davlatlaridagi kabi zonalashtirilmaguncha
hamda yerlar haqiqiy egasini topmagunga
qadar bunday yerlarni muhofaza qilish mag-
sadida sohada prokuror nazoratini tako-
millashtirish zarur.

Xulosalar

Prokuratura organlari tomonidan yer
to‘g'risidagi qonun hujjatlari ijrosi bo‘yicha
xorijily mamlakatlar tajribasini tahlil etish
natijasida G‘arb davlatlarida prokuratura
faoliyati, asosan, sudlarda ishlar ko‘rilishida
prokuror ishtirokini ta’'minlash va jinoyat
gonunchiligi sohasidagi davlat siyosatini
amalga oshirishga qaratilganligi, qonunlar
ijjrosi ustidan prokuror nazorati funksiyasi
MDHga a’zo mamlakatlarning aksariyatida
yetakchi funksiya bo‘lib qolayotganligi
haqgida xulosa qilindi.

Iqtisodiy rivojlangan davlatlarda (AQSh,
Germaniya, Fransiya, Italiya va Angliya) pro-
kuratura organlari qonunlar ijrosi ustidan
nazorat funksiyasini bajarmaydi. Prokuror
nazoratiga zaruratning yo‘qligi esa mazkur
davlatlarning tarixiy davlatchilik va huquq
tizimiga egaligi, aholida qonunlarga hurmat,
sudlarga bo‘lgan ishonchning balandligi,
kuchli advokatura va yuridik xizmat tizimi
mavjudligi, jamoatchilik nazoratining kuch-
liligi bilan izohlanadi.

Ayrim iqtisodiyoti rivojlangan davlatlarda
yer va tabiatni muhofaza qilish masalalarida
prokuror nazoratiga ehtiyoj sezilib, maxsus
prokuraturalar tashkil gilingan. Masalan, Is-
paniyaning 1981-yil 30-dekabrdagi “Prokura-
tura to‘grisida”gi 50/1981-sonli Qonuniga
ko‘ra, Ispaniya Bosh prokuraturasi tarkibida
yerdan foydalanish, tarixiy boyliklar, iqtisodiy
va oTrmon yong‘inlariga qarshi kurashish
bo‘yicha maxsus prokurorlar tashkil etilishi
belgilangan. Biroq ushbu prokuraturalarning
vazifasi qonunlar ijrosi ustidan nazoratni

amalga oshirish emas, balki ushbu sohadagi
jinoyatlar tergovi ustidan nazoratni amalga
oshirish hamda sudda ko‘rilishida davlat ayb-
lovini qo‘llab-quvvatlashdan iboratdir.

Amerika, Angliya, Niderlandiya, Italiya,
Fransiya, Ispaniya, Germaniya va boshqa
rivojlangan mamlakatlarda bozor iqtisodiyo-
ti rivojlangan hamda yer munosabatlarini
huquqiy tartibga solishning barqgaror tizim-
lari yaratilgan. Mazkur hududlarda yer uzoq
yillardan beri xususiy mulk sifatida berilgan-
ligi sababli bugungi kunda yer bilan bog'liq
munosabatlar, asosan, fugarolik sud tartibida
hal gilinadi. Shu sababli kelgusida bizda ham
yerlarni xususiy mulk sifatida ajratish, yer-
lardan noqonuniy va magqsadsiz foydalanish
holatlari bo‘yicha ko‘proq moliyaviy hamda
soliq jarimalari qo‘llash orqali barham berish
haqgida to‘xtamga kelindi.

Yer kodeksining 83'-moddasiga ko'ra,
prokuratura organlari yerlardan foydala-
nish va uni muhofaza qilish ustidan davlat
nazoratini amalga oshiruvchi organlar sira-
siga kirmasa-da, biroq prokuratura organ-
larining yerdan foydalanishni nazorat qilish
hamda ularni muhofaza etishni ta’'minlashga
mas’ul bo‘lgan va bu sohada davlat nazorati-
ni amalga oshiradigan mahalliy davlat
hokimiyati organlari, shuningdek, yerdan
foydalanish va uni muhofaza qilishga maxsus
vakolatli bo‘lgan davlat boshqaruvi organlari
hamda boshqa davlat organlariga uslubiy va
amaliy yordam ko‘rsatishi, ushbu organlar bi-
lan o‘zaro amaliy hamkorlikni ta’'minlash bo-
rasida tizimli chora-tadbirlarni amalga oshi-
rishi mazkur sohada qonuniylikni ta’'minlash-
ga xizmat qilishi haqida xulosaga kelindi.

Yer munosabatlarini tartibga soluv-
chi davlat organlari, ya’ni Davlat Soliq
qo‘mitasi huzuridagi Kadastr agentligi va
Qishloq xofjaligi vazirligi bilan aynan yer
munosabatlarini tartibga solishga qaratilgan
munosabatlarni tartibga soluvchi rasmiy huj-
jat qabul qilish zaruriyati bo‘yicha toxtamga
kelinib, tadqgiqot jarayonida bu bo‘yicha aniq
takliflar beriladi.

